
КОМИ РЕСПУБЛИКАСА ВЕСЬКӦДЛАН КОТЫРЛÖН ШУÖМ
 Федеральнӧй сьӧмкудйысь воысь сьӧм тшӧт весьтӧ сиктса овмӧдчӧмин мутасӧ пырысь медбур муниципальнӧй культура учреждениеяслы да налӧн уджалысьяслы сьӧмӧн ошкӧм мынтӧм вылӧ муниципальнӧй районъясса (кар кытшъясса) сьӧмкудъяслы

мукӧд сьӧмкудкостса трансфертъяс сетӧм йылысь  
«Сиктса овмӧдчӧмин мутасӧ пырысь медбур муниципальнӧй культура учреждениеяслы да налӧн уджалысьяслы сьӧмӧн ошкӧм мынтӧм вылӧ меставывса сьӧмкудъяслы Россия Федерацияса субъектлӧн сьӧмкудйысь мукӧд сьӧмкудкостса трансфертъяс водзӧ сетӧм могысь Россия Федерацияса субъектъяслӧн сьӧмкудъяслы федеральнӧй сьӧмкудйысь мукӧд сьӧмкудкостса трансфертъяс юклан да сетан пӧрадок йылысь» Россия Федерацияса Веськӧдлан котырлӧн 2013 во тӧвшӧр тӧлысь 25 лунся 30 №-а шуӧм серти Коми Республикаса Веськӧдлан котыр шуис:
1. Вынсьӧдны:
1) Федеральнӧй сьӧмкудйысь воысь сьӧм тшӧт весьтӧ мукӧд сьӧмкудкостса трансфертъяс сиктса овмӧдчӧмин мутасӧ пырысь медбур муниципальнӧй культура учреждениеяслы да налӧн уджалысьяслы сьӧмӧн ошкӧм мынтӧм вылӧ муниципальнӧй районъясса (кар кытшъясса) сьӧмкудъяслы Коми Республикаса республиканскӧй сьӧмкудйысь мукӧд              сьӧмкудкостса трансфертъяс сетан да юклан пӧрадоксӧ 1 №-а содтӧдын индӧм серти;
2) 2013 во вылӧ федеральнӧй сьӧмкудйысь воысь сьӧм тшӧт весьтӧ сиктса овмӧдчӧмин мутасӧ пырысь медбур муниципальнӧй культура учреждениеяслы да налӧн уджалысьяслы сьӧмӧн ошкӧм мынтӧм вылӧ муниципальнӧй районъясса (кар кытшъясса) сьӧмкудъяслы мукӧд               сьӧмкудкостса трансфертъяс юклӧмсӧ 2 №-а содтӧд серти;
3) 2013 во вылӧ федеральнӧй сьӧмкудйысь воысь сьӧм тшӧт весьтӧ сиктса овмӧдчӧмин мутасӧ пырысь муниципальнӧй культура учреждениеясса медбур уджалысьяслы сьӧмӧн ошкӧм мынтӧм вылӧ муниципальнӧй районъясса (кар кытшъясса) сьӧмкудъяслы мукӧд сьӧмкудкостса трансфертъяс юклӧмсӧ 3 №-а содтӧд серти. 
2. Коми Республикаса культура министерстволы сетны меставывса асвеськӧдлан органъяскӧд кырымалӧм артмӧдчӧмъяс подув вылын сиктса овмӧдчӧмин мутасӧ пырысь медбур муниципальнӧй культура                  учреждениеяслы да налӧн уджалысьяслы мукӧд сьӧмкудкостса трансфертъяс сьӧм мында, мый воӧ тайӧ могъяс вылӧ федеральнӧй сьӧмкудйысь. 

 3. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Юралысьӧс вежысь Т.Н. Николаевалы. 

4. Тайӧ шуӧмыс вынсялӧ сійӧс примитан лунсянь. 

Коми Республикаса Юралысь 




В. Гайзер

Сыктывкар 

2013 вося йирым тӧлысь 29 лун 

416 № 

ВЫНСЬӦДӦМА
Коми Республикаса Веськӧдлан котырлӧн

2013 во йирым тӧлысь 29 лунся 416 № шуӧмӧн

(1 №-а содтӧд) 
Федеральнӧй сьӧмкудйысь воысь сьӧм тшӧт весьтӧ мукӧд сьӧмкудкостса трансфертъяс сиктса овмӧдчӧмин мутасӧ пырысь медбур муниципальнӧй культура учреждениеяслы да налӧн уджалысьяслы сьӧмӧн ошкӧм мынтӧм вылӧ Коми Республикаса республиканскӧй сьӧмкудйысь муниципальнӧй районъясса (кар кытшъясса) сьӧмкудъяслы мукӧд сьӧмкудкостса трансфертъяс сетан да юклан
ПРАВИЛӦЯС
1. Тайӧ Правилӧясыс индӧны федеральнӧй сьӧмкудйысь воысь сьӧм тшӧт весьтӧ сиктса овмӧдчӧмин мутасӧ пырысь медбур муниципальнӧй культура учреждениеяслы да налӧн уджалысьяслы сьӧмӧн ошкӧм мынтӧм вылӧ муниципальнӧй районлӧн муниципальнӧй юкӧнса (кар кытшъясса) сьӧмкудъяслы мукӧд сьӧмкудъяскостса трансфертъяс сетан да юклан пӧрадоксӧ да условиеяссӧ (водзӧ — мукӧд сьӧмкудкостса трансфертъяс).
2. Мукӧд сьӧмкудкостса трансфертъясыс сетсьӧны Коми Республикаын муниципальнӧй  районъяслӧн  муниципальнӧй юкӧнъясса (кар кытшъясса) (водзӧ — муниципальнӧй юкӧнъяс) сьӧмкудъяслы лӧсялана во вылӧ  Коми Республикаса республиканскӧй сьӧмкудйысь своднӧй сьӧмкуд роспись серти сьӧмкуд кӧсйысьӧмъяс лимит мында, мый пасйӧма тайӧ Правилӧясса 1 пунктын индӧм шӧр могъяс вылӧ Коми Республикаса культура министерстволы (водзӧ — Министерство). 
3. Мукӧд сьӧмкудкостса трансфертъясыс сетсьӧны Министерствоӧн муниципальнӧй юкӧнъяскӧд кырымалӧм артмӧдчӧмъяс подув вылын (водзӧ — Артмӧдчӧм). 

Артмӧдчӧмлӧн формаыс вынсьӧдсьӧ Министерствоӧн да йӧзӧдсьӧ «Ӧтуввез» юӧртан да телекоммуникация везйын Министерстволӧн официальнӧй сайт вылын сійӧс вынсьӧдан лунсянь 3 уджалан лун чӧжӧн. 
4. Артмӧдчӧмын артавсьӧны мукӧд сьӧмкудкостса трансфертъяс сетан татшӧм условиеясыс: 

а) урчитӧм пӧрадок серти примитӧм муниципальнӧй инӧда актлӧн эмлун, мый индӧ сиктса овмӧдчӧмин мутасӧ пырысь муниципальнӧй культура учреждениеяслы да налӧн уджалысьяслы сьӧмӧн ошкӧм мынтӧм серти муниципальнӧй юкӧнлысь видзан кӧсйысьӧмъяс;

б) муниципальнӧй юкӧнъяс сетӧны меставывса сьӧмкудъяслы мукӧд сьӧмкудкостса трансфертъяс вуджӧдӧм вылӧ шыӧдчӧм форма да кадколаст серти, кутшӧмӧс урчитӧма Артмӧдчӧмӧн;

в) сьӧмӧн ошкӧм мынтӧм серти муниципальнӧй юкӧнӧн отчёт сетӧм йылысь кӧсйысьӧмъяс, кутшӧмъяслӧн сьӧмӧн могмӧдан источникӧн лоӧны мукӧд сьӧмкудкостса трансфертъяс;

г) мукӧд сьӧмкудкостса трансфертъяс сетӧм дырйи индӧм условиеяс збыльмӧдӧм бӧрся видзӧдан пӧрадок;

д) мукӧд сьӧмкудкостса трансфертъяс сетӧм дырйи индӧм условиеяс торкӧмысь сёрнитчысьяслӧн кывкутӧм;

5. Мукӧд сьӧмкудкостса трансфертъяс юклӧм вылӧ подулӧн лоӧ  сиктса овмӧдчӧмин мутасӧ пырысь медбур муниципальнӧй культура учреждениеяссӧ да налысь уджалысьяссӧ бӧрйӧм серти Министерствоӧн артмӧдӧм конкурснӧй комиссияӧн (водзӧ - Комиссия) индӧм сьӧмӧн ошкӧм сетӧм йылысь Министерстволӧн тшӧктӧд.
Мукӧд сьӧмкудкостса трансфертъяс сетӧмыс сиктса овмӧдчӧмин мутасӧ пырысь медбур муниципальнӧй учреждениеяслы сьӧмӧн ошкӧм мынтӧм вылӧ тайӧ шуӧм дорӧ 2 №-а содтӧдын индӧм юклӧм серти, сиктса овмӧдчӧмин мутасӧ пырысь медбур муниципальнӧй учреждениеясса уджалысьяслы сьӧмӧн ошкӧм мынтӧм вылӧ тайӧ шуӧмлӧн 3 №-а содтӧдын индӧм серти.  
6. Мукӧд сьӧмкудкостса трансфертъясыс лоӧны торъя могаӧн да оз позь веськӧдны мукӧд мог вылӧ. 

Мукӧд сьӧмкудкостса трансфертъяссӧ абу торъя мог серти видзӧмысь кыскӧны Россия Федерацияса оланпастэчас серти кывкутӧмӧ. 

7. Министерство быд во, отчётнӧй во бӧрся мунысь волӧн тӧвшӧр тӧлысь 15 лунысь оз сёрджык, сетӧ Коми Республикаса сьӧм овмӧс министерствоӧ мукӧд сьӧмкудкостса трансфертъяс видзӧм йылысь отчётносьтсӧ Министерствоӧн вынсьӧдӧм форма серти. 

8. Коми Республикаын муниципальнӧй юкӧнъясса сьӧмкудъяслӧн рӧскодъяс бӧрся, кутшӧмъясӧс сьӧмӧн могмӧдан источникъясӧн лоӧны мукӧд сьӧмкудкостса трансфертъяс, видзӧдӧны Министерство да Коми Республикаса сьӧм овмӧс министерство. 
ВЫНСЬӦДӦМА 

Коми Республикаса Веськӧдлан котырлӧн 

2013 во йирым тӧлысь 29 лунся 416 №-а шуӧмӧн 

(2 №-а содтӧд)
2013 во вылӧ сиктса овмӧдчӧмин мутасӧ пырысь медбур муниципальнӧй  культура учреждениеяслы сьӧмӧн ошкӧм мынтӧм вылӧ федеральнӧй       сьӧмкудйысь воӧм сьӧм тшӧт весьтӧ мукӧд сьӧмкудкостса трансфертъяс 
ЮКЛӦМ 
	Муниципальнӧй юкӧнлӧн ним
	Мында 

(сюрс шайт)

	 «Изьва» муниципальнӧй район 
	100,0

	 «Кӧрткерӧс» муниципальнӧй район
	100,0

	 «Луздор» муниципальнӧй район
	100,0

	 «Сыктывдін» муниципальнӧй район
	100,0

	 «Сыктыв» муниципальнӧй район 
	100,0

	 «Удора» муниципальнӧй район 
	100,0

	 «Кулӧмдін» муниципальнӧй район
	200,0

	Ставнас 
	800,0


ВЫНСЬӦДӦМА 

Коми Республикаса Веськӧдлан котырлӧн 

2013 во йирым тӧлысь 29 лунся 416 №-а шуӧмӧн 

(3 №-а содтӧд)
2013 во вылӧ сиктса овмӧдчӧмин мутасӧ пырысь 

муниципальнӧй культура учреждениеясса медбур уджалысьяслы 

ошкӧм мынтӧм вылӧ федеральнӧй сьӧмкудйысь воысь сьӧм тшӧт весьтӧ мукӧд сьӧмкудкостса трансфертъяс 
ЮКЛӦМ
	Муниципальнӧй юкӧнлӧн ним
	Мында

(сюрс шайт)

	 «Койгорт» муниципальнӧй район 
	50,0

	 «Кӧрткерӧс» муниципальнӧй район
	50,0

	 «Сыктывдін» муниципальнӧй район 
	100,0

	 «Мылдін» муниципальнӧй район
	50,0

	 «Удора» муниципальнӧй район 
	100,0

	 «Чилимдін» муниципальнӧй район
	50,0

	Ставнас 
	400,0


Матвеева Л. - 6521 пас. 

